
				शोध सार 
कृत्रिम बुद्धिमत्ता, कृत्रिम या आर्टिफिशियल इंटेलिजेंस आधुनिक विज्ञान एवं तकनीक का एक अत्यंत शक्तिशाली और बहुमुखी रूप है जो विज्ञान, साहित्य, सभ्यता, संस्कृति एवं भारतीय ज्ञान परंपरा को संरक्षित एवं सुरक्षित कर हिंदी भाषा को वैश्विक स्तर पर विकसित करने में अत्यन्त महती भूमिका निभा रही है। कृत्रिम बुद्धिमत्ता, आधारित डिजिटल प्रणाली के कारण भारतीय ज्ञान परंपरा, भारतीय सभ्यता एवं संस्कृति वैश्विक स्तर पर अत्यंत सुलभ हो गयी हैं जो विश्वभर के युवा पीढ़ी के लिए अत्यन्त सुलभ एवं वरदान सिद्ध हो रही है। अंग्रेज़ी के वर्चस्व के बावजूद कृत्रिम मेधा हिंदी के भविष्य को सुदृढ़ बनाने में अत्यन्त सहायक है। नवाचार के युग में वैश्विक स्तर पर हिंदी कृत्रिम मेधा आधारित डिजिटल तकनीकों के वजह से सांस्कृतिक विविधता, समावेशन एवं सह-अस्तित्व की परम शक्ति बनने की क्षमता रखती है।

भाषा वह माध्यम है जिसके द्वारा विचारों एवं भावनाओं को व्यक्त करने के साथ समाज की पहचान एवं सांस्कृतिक परंपराओं को आकार देती है। नवाचार के वर्तमान युग में कृत्रिम बुद्धिमत्ता, कृत्रिम मेधा या आर्टिफिशियल इंटेलिजेंस एक शक्तिशाली औजार की तरह उभरकर हिंदी भाषा, संस्कृति और भारतीय ज्ञान परंपरा को वैश्विक स्तर पर पहुँचाने में एक प्रभावकारी एवं महती शक्ति सिद्ध हो रही है। कृत्रिम मेधा आधारित अनुप्रयोग शिक्षा, विज्ञान, प्रौद्योगिकी, मशीन अनुवाद, डिजिटल सहायक आदि के विकास में अभूतपूर्व परिवर्तन उत्पन्न कर भावी पीढ़ी के लिए एक धरोहर बन रहीं हैं। “कृत्रिम बुद्धिमत्ता प्रौद्योगिकी विज्ञान की एक ऐसी शाखा है जिसके अन्तर्गत मशीनें ही इस प्रकार से व्यवहार करती है जिस प्रकार से मानव अपनी बुद्धिमत्ता का उपयोग करता है।”1 कृत्रिम बुद्धिमत्ता या आर्टिफिशियल इंटेलिजेंस जैसी तकनीक का उपयोग ज्ञान के निर्माण में, निर्णय प्रक्रिया को तेज करने में अत्यधिक व्यापक रूप से हो रहा है। यह शिक्षा-प्रशिक्षण में सुधार, सामाजिक आर्थिक गतिविधियों को सुव्यवस्थित कर मानव जीवन को अधिक सुखदायी बनाने में सफल सिद्ध हुई है। कृत्रिम बुद्धिमत्ता कंप्यूटर विज्ञान की एक शाखा है एवं एक ऐसी सक्षम तकनीक है जिसमें कंप्यूटर प्रणालियों जैसे सिखाना, निर्णय लेना तथा पैटर्न पहचानना आदि को मानव की तरह सोचने, समझने तथा निर्णय लेने की क्षमता प्रदान की जाती हैं। इसका दायरा विवादित है, यह बिग डेटा, मशीन लर्निग, डीप लर्निग से जुड़कर सार्वजनिक क्षेत्रों में गोपनीयता, तकनीकी असमानता, मानवीय रचनात्मकता, आलोचनात्मक क्षमता, भाषायी प्रमाणिकता तथा  भाषा की सांस्कृतिक गहराइयों को समझने  जैसे मुद्दों पर समस्या पैदा कर रही है। “यह डिजिटल युग अपनी अनंत संभावनाओं के साथ आया है, पर इसके जल में हिंदी के लिए कुछ अदृश्य चुनौतियाँ भी तैर रही हैं। यह संक्रमण काल हिंदी के सामर्थ्य और भविष्य की दिशा तय करेगा।“2 हिंदी भाषा आज इस तकनीकी युग में संक्रमणकालीन दौर से गुजर रही है।
   	कृत्रिम बुद्धिमत्ता, या आर्टिफिशियल इंटेलिजेंस की तीव्र प्रगति डिजिटल युग में हिंदी भाषा शिक्षण संबंधी अनुसंधान एवं विकास के लिए महत्वपूर्ण होने के कारण भारतीय भाषा, आयुर्वेद, वेद, पुराण, कला संस्कृति आदि वैश्विक स्तर पर उपलब्ध हो रही है तथा अन्य भाषा-भाषी लोगों के बीच फैसला कम करके हिंदी भाषा के प्रचार प्रसार को बढ़ाया है। “हिंदी में पारंपरिक ज्ञान का दस्तावेजीकरण आसान हो जाएगा। वाचिक ज्ञान को डिजिटल स्वरूपों में सहेजा जा सकेगा। हिंदी भाषी लोग वैश्विक संस्थानों में पड़ सकेंगे, भाषाओं की सीमाओं से मुक्त रहते हुए कौशल प्राप्त कर सकेंगे और विश्व को अपनी सेवाएँ दे सकेंगे। हिन्दी बोलने वाला व्यक्ति प्रौद्योगिकी के प्रयोग से अंग्रेजी, जापानी, चीनी, स्पैनिश, फ्रेन्च या अन्य भाषा-भाषी लोगों को कन्टेन्ट और सेवाएँ उपलब्ध करा सकेगा, बिना उन भाषाओं की जानकारी रखे।"3   कृत्रिम बुद्धिमत्ता या आर्टिफिशियल इंटेलिजेंस मशीन अनुवाद, ध्वनि-संस्करण, वॉयस असिस्टेंट तथा डिजिटल संरक्षण के जरिए हिंदी भाषियों को अन्य भाषाओं की सामग्री समझने में सक्षम बनाया है। इस प्रकार कृत्रिम बुद्धिमत्ता या आर्टिफिशियल इंटेलिजेंस की तीव्र प्रगति डिजिटल युग में नई संभावनाओं से युक्त AI नए लेखन को प्रोत्साहित करके हिंदी के वैश्विक पहचान एवं विकास को नई दिशा में प्रशस्त कर हिंदी भाषा-शिक्षण के क्षेत्र में नवाचार ला रही है।
  	कृत्रिम बुद्धिमत्ता या आर्टिफिशियल इंटेलिजेंस के साथ भाषा शिक्षण में डेटा विश्वसनीयता, गलत सूचना का खतरा, कॉपीराइट आदि गोपनीयता की चुनौतियाँ भी मौजूद है। कृत्रिम मेधा का सही उपयोग प्रशासन को पारदर्शी बनाने में, भाषा शिक्षण में नवाचार लाकर भाषा की गुणवत्ता बढ़ाकर अधिक प्रभावी एवं समृद्ध बनाया जा सकता है । “दूरदराज के क्षेत्रों में स्वास्थ्य सेवा तक पहुँच को बेहतर बनाने से लेकर किसानों को फसल के बारे में पूरी जानकारी के साथ निर्णय लेने में मदद करने तक, एआई दैनिक जीवन को सरल, स्मार्ट और अधिक कनेक्‍टेड बना रहा है। यह व्यक्तिगत शिक्षा के माध्यम से कक्षाओं में क्रांति ला रहा है, शहरों को साफ और सुरक्षित बना रहा है, और तेज, डेटा-आधारित शासन के माध्यम से सार्वजनिक सेवाओं को बेहतर बना रहा है।”4  यह अंग्रज़ी के वर्चस्व के बावजूद शिक्षा, संचार, रोजगार और सांस्कृतिक जीवन में नए अवसर पैदा कर युवा पीढ़ी के लिए हिंदी भाषा शिक्षण का मार्ग प्रशस्त किया है। 
  	भारत अन्य विकसित एवं विकासशील देशों की तरह कृत्रिम बुद्धिमत्ता या आर्टिफिशियल इंटेलिजेंस को अपनाकर तेजी से शिक्षा, कला संस्कृति, विज्ञान, स्वास्थ्य, कृषि प्रशासन आदि सभी क्षेत्रों में विशेष ध्यान देकर भारतीय ज्ञान के प्रचार एवं प्रसार को सशक्त करके सरकारी सेवाओं को अधिक पारदर्शी एवं सुलभ बना रहा है। इस प्रकार कृत्रिम बुद्धिमत्ता या आर्टिफिशियल इंटेलिजेंस भारतीय ज्ञान परंपरा के संग मिलकर वैश्विक स्तर पर हिंदी भाषा के भविष्य को सुरक्षित करने में भी कोई कसर नहीं छोड़ता है। कृत्रिम बुद्धिमत्ता या आर्टिफिशियल इंटेलिजेंस के द्वारा हिंदी भाषा का अनुवाद, वैश्विक प्रसार एवं डिजिटल संरक्षण संभव हेतु कृत्रिम बुद्धिमत्ता या आर्टिफिशियल इंटेलिजेंस आधारित अनुप्रयोगों ने हिंदी भाषा में संवाद, खोज एवं ज्ञान प्राप्ति को सरल बनाया है जिससे भाषायी बाधाएँ कम होकर आधुनिक शोध सामग्री उपलब्ध हो रही है।
   	नवाचार के इस युग में कृत्रिम मेधा का नकारात्मक प्रभाव एवं अंग्रज़ी का वर्चस्व होने के कारण सभी क्षेत्रों में हिंदी भाषा उपयोग करनेवालों की संख्या भी कम होती जा रही है, जिसके परिणामस्वरूप युवा पीढ़ी अपनी सांस्कृतिक जड़ों से दूर होती जा रही है। वैश्वीकरण एवं आर्टिफिशियल इंटेलिजेंस आधारित प्रणालियों में, तकनीकी असमानता, तकनीकी शब्दावली की कमी, ग्रामीण एवं पिछड़े क्षेत्रों में डिजिटल साक्षरता का अभाव एवं सही दिशा में लागू करने में असमर्थता भी हिंदी भाषा के सामने गंभीर चुनौतियाँ है। “डिजिटल उपकरणों में हिंदी का समर्थन सीमित है। हमारे सॉफ़्टवेयर, ऑपरेटिंग सिस्टम और ऐप्स अभी भी अंग्रेज़ी की भाषा बोलते हैं। कृत्रिम बुद्धिमत्ता (AI) के उन्नत उपकरण, जैसे वॉयस असिस्टेंट और अनुवादक, हिंदी की बारीकियों को समझने में असमर्थ हैं।”5  कृत्रिम बुद्धिमत्ता या आर्टिफिशियल इंटेलिजेंस का उपयोग विकसित देशों की तरह भारत में भी सभी क्षेत्रों जैसे शिक्षा, स्वास्थ्य, प्रशासन तथा परिवहन में प्रभावी एवं व्यापक रूप से हो रहा है जिसके चलते सरकारी योजनाएँ प्रभावी रूप से पिछड़े इलाकों तक पहुँच भी रही है।  “कृत्रिम बुद्धिमत्ता नवाचार की एक नई लहर चला रही है जो दैनिक जीवन के हर हिस्से को प्रभावित करती है, स्वास्थ्य सेवा और कृषि से लेकर शिक्षा, शासन और जलवायु पूर्वानुमान तक। यह चिकित्‍सकों को तेज़ी से रोगों का निदान करने में मदद करती है, किसानों को डेटा-आधारित निर्णय लेने में सहायता प्रदान करती है, छात्रों के ज्ञानार्जन के परिणामों में सुधार करती है, और शासन को अधिक कुशल तथा पारदर्शी बनाती है।”6  इस प्रकार कृत्रिम बुद्धिमत्ता या आर्टिफिशियल इंटेलिजेंस का सकारात्मक प्रभाव भाषायी अवरोधो को कम करके तकनीक से जुड़कर भारतीय पारंपरिक ज्ञान एवं सभ्यता-संस्कृति का वैश्विक प्रसार कर हिंदी भाषा के भविष्य को उज्ज्वल बनाता है। 
  	विपरीत एवं कठिन परिस्थितियों में भी हिंदी के वैश्विक विकास की आशा बनी हुई है। कृत्रिम बुद्धिमत्ता या आर्टिफिशियल इंटेलिजेंस के वक्त में सोशल मिडिया ने हिंदी सृजन करने के लिए नवीन मंच प्रदान किया है। “फ़ेसबुक, इंस्टाग्राम और यूट्यूब जैसे मंचों पर हिंदी सामग्री का सैलाब आया है। ब्लॉग, कविताएँ, कहानियाँ और विचार हिंदी में अभिव्यक्त हो रहे हैं। यहाँ भाषा किसी व्याकरण के बँधन में नहीं, बल्कि जन-जन की भावना बनकर प्रवाहित हो रही है।”7 कृत्रिम बुद्धिमत्ता या आर्टिफिशियल इंटेलिजेंस को सही रूप में अपनाना, मशीन अनुवाद और वाणी पहचान, फ़िल्म, वेब सीरीज़ और पॉडकास्ट आदि से हिंदी भाषा को वैश्विक स्तर पर नई पहचान मिली है। भारत सरकार के शिक्षा, प्रशासन, स्वास्थ्य, कृषि और सामाजिक कल्याण में कृत्रिम बुद्धिमत्ता या आर्टिफिशियल इंटेलिजेंस का दाखिला बहुत ही सक्रिय एवं प्रभावी सिद्ध हो रही है। इस प्रकार कृत्रिम बुद्धिमत्ता हिंदी को आगामी पीढ़ी के लिए उपयोगी एवं आकर्षक बनाने के अलावा AI  का सही उपयोग रोजगार, नवाचार एवं आर्थिक विकास का द्वार खोल रहा है। कृत्रिम मेधा हिंदी भाषा के विकास, वैश्विक विस्तार एवं संरक्षण में महती एवं निर्णायक भूमिका अदा कर रही है। AI हिंदी शिक्षण, प्रशासन, विज्ञान, प्रौद्योगिकी, सभ्यता-संस्कृति आदि सभी क्षेत्रों में सुलभ होकर भारतीय ज्ञान, साहित्य एवं परंपराओं को डिजिटल रूप में संरक्षित कर अंग्रेजी के प्रभुत्व एवं डिजिटल असमानता के समक्ष चुनौतियों का सामना करने के लिए तकनीकी प्रगति, सैद्धांतिक नवाचार, शैक्षणिक प्रभाव के साथ वैश्विक स्तर पर अहम हिस्सा बनकर तटस्थ खड़ा है। 

